
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á puruṣasūktam Á Á
Á Á hariḥ ō(4)m Á Á
sa॒hasra॑ śīŗṣā॒ puru॑ṣaḥ Á
sa॒ha॒srā॒kṣaḥ sa॒hasra॑pāt Á
sa bhūmi॑ṃ vi॒śvatō॑ vṛ॒tvā Á
atya॑tiṣṭhaddaśāṅgu॒lam Á
puru॑ṣa ē॒vēdaġ sarvam Á
yadbhū॒taṃ yacca॒ bhavyam Á
u॒tāmṛ॑ta॒tvasyēśā॑naḥ Á
yadannē॑nāti॒rōha॑ti Á
ē॒tāvā॑nasya mahi॒mā Á
atō॒ jyāyāg॑śca॒ pūru॑ṣaḥ Á Á 1 Á Á
pādō’sya॒ viśvā॑ bhū॒tāni॑ Á
tri॒pāda॑syā॒mṛta॑ṃ di॒vi Á
tri॒pādū॒rdhva udai॒tpuru॑ṣaḥ Á
pādō’syē॒hābha॑vā॒tpuna॑ḥ Á
tatō॒ viṣva॒ṅvya॑krāmat Á
sā॒śa॒nā॒na॒śa॒nē a॒bhi Á

puruṣasūktam

tasmādvi॒rāḍa॑jāyata Á
vi॒rājō॒ adhi॒ pūru॑ṣaḥ Á
sa jā॒tō atya॑ricyata Á
pa॒ścādbhūmi॒mathō॑ pu॒raḥ Á Á 2 Á Á
yatpuru॑ṣēṇa ha॒viṣā Á
dē॒vā ya॒jñamata॑nvata Á
va॒sa॒ntō a॑syāsī॒dājyam Á
grī॒ṣma i॒dhmaśśa॒raddha॒viḥ Á
sa॒ptāsyā॑sanpari॒dhaya॑ḥ Á
trissa॒pta sa॒midha॑ḥ kṛ॒tāḥ Á
dē॒vā yadya॒jñaṃ ta॑nvā॒nāḥ Á
aba॑dhna॒npuru॑ṣaṃ pa॒śum Á
taṃ ya॒jñaṃ ba॒ŗ॒hiṣi॒ praukṣaņ॑ Á
puru॑ṣaṃ jā॒tama॑gra॒taḥ Á Á 3 Á Á
tēna॑ dē॒vā aya॑janta Á
sā॒dhyā ṛṣa॑yaśca॒ yē Á
tasmādya॒jñāthsa॑rva॒huta॑ḥ Á
sambhṛ॑taṃ pṛṣadā॒jyam Á
pa॒śūgstāgśca॑krē vāya॒vyāņ॑ Á
ā॒ra॒ṇyāngrā॒myāśca॒ yē Á

puruṣasūktam

tasmādya॒jñāthsa॑rva॒huta॑ḥ Á
ṛca॒ssāmā॑ni jajñirē Á
chandāġ॑si jajñirē॒ tasmāt Á
yaju॒stasmā॑dajāyata Á Á 4 Á Á
tasmā॒daśvā॑ ajāyanta Á
yē kē cō॑bha॒yāda॑taḥ Á
gāvō॑ ha jajñirē॒ tasmāt Á
tasmājjā॒tā a॑jā॒vaya॑ḥ Á
yatpuru॑ṣa॒ṃ vya॑dadhuḥ Á
ka॒ti॒dhā vya॑kalpayan Á
mukha॒ṃ kima॑sya॒ kau bā॒hū Á
kāvū॒rū pādā॑vucyētē Á
brā॒hma॒ṇō’sya॒ mukha॑māsīt Á
bā॒hū rā॑ja॒nya॑ḥ kṛ॒taḥ Á Á 5 Á Á
ū॒rū tada॑sya॒ yadvaiśya॑ḥ Á
pa॒dbhyāġ śū॒drō a॑jāyata Á
ca॒ndramā॒ mana॑sō jā॒taḥ Á
cakṣō॒ssūryō॑ ajāyata Á
mukhā॒dindra॑ścā॒gniśca॑ Á
prā॒ṇādvā॒yura॑jāyata Á
www.prapatti.com 4 Sunder Kidāmbi

puruṣasūktam

nābhyā॑ āsīda॒ntari॑kṣam Á
śī॒rṣṇō dyaussama॑vartata Á
pa॒dbhyāṃ bhūmi॒rdiśa॒śśrōtrāt Á
tathā॑ lō॒kāġ a॑kalpayan Á Á 6 Á Á
vēdā॒hamē॒taṃ puru॑ṣaṃ ma॒hāntam Á
ā॒di॒tyava॑rṇa॒ṃ tama॑sa॒stu pā॒rē Á
sarvā॑ṇi rū॒pāṇi॑ vi॒citya॒ dhīra॑ḥ Á
nāmā॑ni kṛ॒tvā’bhi॒vada॒ņ॒ yadāstē Á
dhā॒tā pu॒rastā॒dyamu॑dāja॒hāra॑ Á
śa॒kraḥ pravi॒dvānpra॒diśa॒ścata॑sraḥ Á
tamē॒vaṃ vi॒dvāna॒mṛta॑ i॒ha bha॑vati Á
nānyaḥ panthā॒ aya॑nāya vidyatē Á
ya॒jñēna॑ ya॒jñama॑yajanta dē॒vāḥ Á
tāni॒ dharmā॑ṇi pratha॒mānyā॑san Á
tē ha॒ nāka॑ṃ mahi॒māna॑ssacantē Á
yatra॒ pūrvē॑ sā॒dhyāssanti॑ dē॒vāḥ Á Á 7 Á Á
a॒dbhyassambhū॑taḥ pṛthi॒vyai rasācca Á
vi॒śvaka॑rmaṇa॒ssama॑varta॒tādhi॑ Á
tasya॒ tvaṣṭā॑ vi॒dadha॑drū॒pamē॑ti Á
tatpuru॑ṣasya॒ viśva॒mājā॑na॒magrē Á

puruṣasūktam

vēdā॒hamē॒taṃ puru॑ṣaṃ ma॒hāntam Á
ā॒di॒tyava॑rṇa॒ṃ tama॑sa॒ḥ para॑stāt Á
tamē॒vaṃ vi॒dvāna॒mṛta॑ i॒ha bha॑vati Á
nānyaḥ panthā॑ vidya॒tē’ya॑nāya Á
pra॒jāpa॑tiścarati॒ garbhē॑ a॒ntaḥ Á
a॒jāya॑mānō bahu॒dhā vijā॑yatē Á Á 8 Á Á
tasya॒ dhīrā॒ḥ pari॑jānanti॒ yōnim Á
marī॑cīnāṃ pa॒dami॑cchanti vē॒dhasa॑ḥ Á
yō dē॒vēbhya॒ āta॑pati Á
yō dē॒vānāṃ pu॒rōhi॑taḥ Á
pūrvō॒ yō dē॒vēbhyō॑ jā॒taḥ Á
namō॑ ru॒cāya॒ brāhma॑yē Á
ruca॑ṃ brā॒hmaṃ ja॒naya॑ntaḥ Á
dē॒vā agrē॒ tada॑bruvan Á
yastvai॒vaṃ brāhma॒ṇō vi॒dyāt Á
tasya॑ dē॒vā asa॒nvaśē Á Á 9 Á Á
hrīśca॑ tē la॒kṣmīśca॒ patnyau Á
a॒hō॒rā॒trē pā॒rśvē Á
nakṣa॑trāṇi rū॒pam Á
a॒śvinau॒ vyāttam Á

puruṣasūktam

i॒ṣṭaṃ ma॑niṣāṇa Á
a॒muṃ ma॑niṣāṇa Á
sarva॑ṃ maniṣāṇa Á Á 10 Á Á

Á Á iti puruṣasūktaṃ samāptam Á Á

śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á nārāyaṇasūktam Á Á
sa॒ha॒sra॒śīŗ॑ṣaṃ dē॒va॒ṃ vi॒śvākṣa॑ṃ vi॒śvaśa॑mbhuvam Á
viśva॑ṃ nā॒rāya॑ṇaṃ dē॒va॒ma॒kṣara॑ṃ para॒maṃ pra॒bhum Á
vi॒śvata॒ḥ para॑maṃ ni॒tya॒ṃ vi॒śvaṃ nā॑rāya॒ṇaġ ha॑rim Á
viśva॑mē॒vēdaṃ puru॑ṣa॒stadviśva॒mupa॑jīvati Á
pati॒ṃ viśva॑syā॒tmēśva॑ra॒ġ॒ śāśva॑taġ śi॒vama॑cyutam Á
nā॒rāya॒ṇaṃ ma॑hājñē॒ya॒ṃ vi॒śvātmān॑aṃ pa॒rāya॑ṇam Á
[nārā॑ya॒ṇaṃ ma॑hājñē॒ya॒ṃ vi॒śvātmā॑naṃ pa॒rāya॑ṇam Á]
nā॒rāya॒ṇapa॑raṃ bra॒hma॒ ta॒tvaṃ nā॑rāya॒ṇaḥ pa॑raḥ Á
[nārā॑ya॒ṇapa॑raṃ bra॒hma॒ ta॒ttvaṃ nā॑rāya॒ṇaḥ pa॑raḥ Á]
nā॒rāya॒ṇa pa॑rō jyō॒ti॒rā॒tmā nā॑rāya॒ṇaḥ pa॑raḥ Á
[nārā॑ya॒ṇapa॑rō jyō॒ti॒rā॒tmā nā॑rāya॒ṇaḥ pa॑raḥ Á]
yacca॑ ki॒ñcijja॑gatya॒smi॒ndṛ॒śyatē śrūya॒tē’pi॑ vā Á Á 1 Á Á
anta॑rba॒hiśca॑ tathsa॒rva॒ṃ vyā॒pya nā॑rāya॒ṇaḥ sthi॑taḥ Á
ana॑nta॒mavya॑yaṃ ka॒viġ sa॑mu॒drē’nta॑ṃ vi॒śvaśa॑mbhuvam Á
pa॒dma॒kō॒śapra॑tīkā॒śa॒ġ॒ hṛ॒daya॑ṃ cāpya॒dhōmu॑kham Á
adhō॑ ni॒ṣṭyā vi॑tastyā॒ṃ tu॒ nā॒bhyāmu॑pari॒ tiṣṭha॑ti Á
hṛ॒daya॑ṃ tadvi॑jānī॒yā॒dvi॒śvasyā॑yata॒naṃ ma॑hat Á

nārāyaṇasūktam

santa॑taġ si॒rābhi॑stu॒ lamba॑tyā kōśa॒sanni॑bham Á
tasyāntē॑ suṣi॒raġ sū॒kṣmaṃ tasminthsa॒rvaṃ prati॑ṣṭhitam Á
tasya॒ madhyē॑ ma॒hāna॑gnirvi॒śvārci॑rvi॒śvatō॑mukhaḥ Á Á 2 Á Á
sō’gra॑bhu॒gvibha॑janti॒ṣṭha॒nnāhā॑ramaja॒raḥ ka॒viḥ Á
sa॒ntā॒paya॑ti svaṃ dē॒hamāpā॑datala॒masta॑kam Á
[santā॑pa॒yati॑ svaṃ dē॒ha॒mā॒pāda॑tala॒masta॑kam Á]
tasya॒ madhyē॒ vahni॑śikhā a॒ṇīyōrdhvā vya॒vasthi॑taḥ Á
nī॒latō॑yada॑madhya॒sthā॒ vi॒dyullē॑khēva॒ bhāsva॑rā Á
nī॒vāra॒śūka॑vatta॒nvī॒ pītābhāsyātta॒nūpa॑mā Á
[nīvā॑ra॒śūka॑vatta॒nvī॒ pī॒tābhāsyātta॒nūpa॑mā Á]
tasyāśśikhā॒yā ma॑dhyē pa॒ramātmā vya॒vasthi॑taḥ Á
sa brahmā॒ sa śiva॒ssēndra॒ssō’kṣa॑raḥ para॒massva॒rāṭ Á Á 3 Á Á
ṛ॒taġ sa॒tyaṃ pa॑raṃbra॒hma॒ pu॒ruṣa॑ṃ kṛṣṇa॒piṅga॑ḻam Á
ū॒rdhvarē॑taṃ vi॑rūpā॒kṣa॒ṃ vi॒śvarū॑pāya॒ vai nama॑ḥ Á Á 4 Á Á
ōṃ nā॒rā॒ya॒ṇāya॑ vi॒dmahē॑ vāsudē॒vāya॑ dhīmahi Á
tannō॑ viṣṇuḥ pracō॒dayāt Á Á 4 Á Á

Á Á iti nārāyaṇasūktaṃ samāptam Á Á

śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á viṣṇusūktam Á Á
viṣṇō॒rnuka॑ṃ vī॒ryā॑ṇi॒ pravō॑ca॒ṃ yaḥ pārthi॑vāni vima॒mē
rajāġ॑si॒ yō aska॑bhāya॒dutta॑raġ sa॒dhastha॑ṃ
vicakramā॒ṇastrē॒dhōru॑gā॒yō viṣṇō॑ra॒rāṭa॑masi॒
viṣṇōḥ pṛ॒ṣṭhama॑si॒ viṣṇō॒śśnaptrēsthō॒
viṣṇō॒ssyūra॑si॒ viṣṇōrdhru॒vama॑si
vaiṣṇa॒vama॑si॒ viṣṇa॑vē tvā Á Á 1 Á Á
tada॑sya pri॒yama॒bhipāthō॑ aśyām Á
narō॒ yatra॑ dēva॒yavō॒ mada॑nti Á
u॒ru॒kra॒masya॒ sa hi bandhu॑ri॒tthā Á
viṣṇōḥ pa॒dē pa॑ra॒mē madhva॒ uthsa॑ḥ Á
pratadviṣṇu॑stavatē vī॒ryā॑ya Á
mṛ॒gō na bhī॒maḥ ku॑ca॒rō gi॑ri॒ṣṭhāḥ Á
yasyō॒ruṣu॑ tri॒ṣu vi॒krama॑ṇēṣu Á
adhi॑kṣi॒yanti॒ bhuva॑nāni॒ viśvā Á
pa॒rō mātra॑yā ta॒nuvā॑ vṛdhāna Á
na tē॑ mahi॒tvamanva॑śnuvanti Á Á 2 Á Á

viṣṇusūktam

u॒bhē tē॑ vidma॒ raja॑sī pṛthi॒vyā viṣṇō॑ dēva॒tvam Á
pa॒ra॒masya॑ vithsē Á
vica॑kramē pṛthi॒vīmē॒ṣa ē॒tām Á
kṣētrā॑ya॒ viṣṇu॒rmanu॑ṣē daśa॒syan Á
dhru॒vāsō॑ asya kī॒rayō॒ janā॑saḥ Á
u॒ru॒kṣi॒tiġ su॒jani॑ mācakāra Á
trirdē॒vaḥ pṛ॑thi॒vīmē॒ṣa ē॒tām Á
vica॑kramē śa॒tarca॑saṃ mahi॒tvā Á
praviṣṇu॑rastu ta॒vasa॒stavī॑yān Á
tvē॒ṣagg hya॑sya॒ sthavi॑rasya॒ nāma॑ Á Á 3 Á Á
atō॑ dē॒vā a॑vantu nō॒ yatō॒ viṣṇu॑rvicakra॒mē Á
pṛ॒thi॒vyāssa॒ptadhāma॑bhiḥ Á
i॒daṃ viṣṇu॒rvica॑kramē trē॒dhā nida॑dhē pa॒dam Á
samū॑ḍhamasya pāġsu॒rē Á
trīṇi॑ pa॒dā vica॑kramē॒ viṣṇu॑rgō॒pā adābhyaḥ Á
tatō॒ dharmā॑ṇi dhā॒rayaņ॑ Á
viṣṇō॒ḥ karmā॑ṇi paśyata॒ yatō vra॒tāni॑ paspa॒śē Á
indra॑sya॒ yujya॒ssakhā Á Á 4 Á Á
tadviṣṇōḥ para॒maṃ pa॒daġ sadā॑ paśyanti sū॒raya॑ḥ Á
di॒vīva॒ cakṣu॒rāta॑tam Á
www.prapatti.com 11 Sunder Kidāmbi

viṣṇusūktam

tadviprā॑sō vipa॒nyavō॑ jāgṛ॒vāġ sa॒ssami॑ndhatē Á
viṣṇō॒ryatpa॑ra॒maṃ pa॒dam Á
paryāptyā॒ ana॑ntarāyāya॒ sarva॑stōmō’ti rā॒tra
u॑tta॒mamaha॑rbhavati॒ sarva॒syāptyai॒ sarva॑sya॒ jityai॒
sarva॑mē॒va tēnāpnōti॒ sarva॑ṃ jayati Á Á 5 Á Á

Á Á iti viṣṇusūktaṃ samāptam Á Á

śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrīsūktam Á Á
There could be more variations than those mentioned here.

hira॑ṇyavarṇā॒ṃ hari॑ṇīṃ suva॒rṇara॑ja॒tasra॑jām Á
[hira॑ṇyavarṇā॒ṃ hari॑ṇīṃ su॒varṇa॑raja॒tasra॑jām Á]
[hira॑ṇyavarṇā॒ṃ hari॑ṇīṃ suva॒rṇara॑jata॒srajām Á]
ca॒ndrāṃ hi॒raṇma॑yīṃ la॒kṣmī॒ṃ jāta॑vēdō ma॒ āva॑ha Á Á 1 Á Á
[ca॒ndrā॒ṃ hi॒raṇma॑yīṃ la॒kṣmī॒ṃ jāta॑vēdō ma॒māva॑ha Á Á 1 Á Á]
[ca॒ndrāṃ hi॒raṇma॑yīṃ la॒kṣmīṃ jāta॑vēdō ma॒ āva॑ha Á Á 1 Á Á]
tāṃ ma॒ āva॑ha॒ jāta॑vēdō la॒kṣmīmana॑pagā॒minīm Á
yasyā॒ṃ hira॑ṇyaṃ vi॒ndēya॒ṃ gāmaśva॒ṃ puru॑ṣāna॒ham Á Á 2 Á Á
a॒śva॒pū॒rvāṃ ra॑thama॒dhyā॒ṃ ha॒stinā॑da pra॒bōdhi॑nīm Á
śriya॑ṃ dē॒vīmupa॑hvayē॒ śrīrmā॑ dē॒vīju॑ṣatām Á Á 3 Á Á
kā॒ṃ sō॒smi॒tāṃ hira॑ṇyaprākārāmā॒rdrāṃ jvala॑ntīṃ
tṛ॒ptāṃ ta॒rpaya॑ntīm Á

pa॒dmē॒ sthi॒tāṃ pa॒dmava॑rṇā॒ṃ tvāmi॒hōpa॑hvayē॒ śriyam Á Á 4 Á Á
ca॒ndrāṃ pra॑bhā॒sāṃ yaśa॑sā॒ jvala॑ntī॒ṃ śriya॑ṃ lō॒kē
dē॒vaju॑ṣṭāmudā॒rām Á

śrīsūktam

tāṃ pa॒dmanē॑mī॒ṃ śara॑ṇama॒haṃ prapa॑dyē’la॒kṣmīrmē॑
naśyatā॒ṃ tvāṃ vṛ॑ṇē Á Á 5 Á Á

[tāṃ pa॒dminī॑mī॒ṃ śara॑ṇama॒haṃ prapa॑dyē’la॒kṣmīrmē॑
naśyatā॒ṃ tvāṃ vṛ॑ṇē Á Á 5 Á Á]

ā॒di॒tyava॑rṇē॒ tapa॒sō’dhi॑jā॒tō vana॒spati॒stava॑ vṛ॒kṣō’tha
bi॒lvaḥ Á

tasya॒ phalā॑ni॒ tapa॒sā nu॑dantu mā॒yānta॑rā॒yāśca॑ bā॒hyā॑
ala॒kṣmīḥ Á Á 6 Á Á

upai॑tu॒ māṃ dē॑vasa॒khaḥ kī॒rtiśca॒ maṇi॑nā sa॒ha Á
prā॒du॒rbhū॒tō’smi॑ rāṣṭrē॒’smi॒n kī॒rtimṛddhi॑ṃ dadā॒tu mē Á Á 7 Á Á
[prā॒du॒rbhū॒tō’smi॑ rāṣṭrē॒’smi॒n kī॒rtimṛ॑ddhiṃ da॒dātu॑ mē Á Á 7 Á Á]
[prā॒du॒rbhū॒tō’smi॑ rāṣṭrē॒’smin kī॒rtimṛddhi॑ṃ dadā॒tu mē Á Á 7 Á Á]
kṣutpi॑pā॒sāma॑lāṃ jyē॒ṣṭhā॒ma॒la॒kṣmīrnā॑śayā॒myaham Á
[kṣutpi॑pā॒sāma॑lāṃ jyē॒ṣṭhāmala॒kṣmīrnā॑śayā॒myaham Á]
abhū॑ti॒masa॑mṛddhi॒ṃ ca॒ sarvā॒ṃ nirṇu॑da mē॒ gṛhāt Á Á 8 Á Á
ga॒ndha॒dvā॒rāṃ du॑rādha॒ŗ॒ṣā॒ṃ ni॒tyapu॑ṣṭāṃ karī॒ṣiṇīm Á
[gandha॑dvā॒rāṃ du॑rādha॒ŗ॒ṣā॒ṃ ni॒tyapu॑ṣṭāṃ karī॒ṣiṇīm Á]
ī॒śvarīġ॑ sarva॑bhūtā॒nā॒ṃ tāmi॒hōpa॑hvayē॒ śriyam Á Á 9 Á Á
[īśvarīġ॑ sarva॑bhūtā॒nā॒ṃ tāmi॒hōpa॑hvayē॒ śriyam Á Á 9 Á Á]

śrīsūktam

mana॑sa॒ḥ kāma॒mākū॑tiṃ vā॒cassa॒tyama॑śīmahi Á
pa॒śū॒nāṃ rū॒pamanna॑sya॒ mayi॒ śrīśśra॑yatā॒ṃ yaśa॑ḥ Á Á 10 Á Á
ka॒rdamē॑na pra॑jābhū॒tā॒ ma॒yi॒ saṃbha॑va ka॒rdama Á
[ka॒rdamē॑na pra॒jā॒bhū॒tā॒ ma॒yi॒ saṃbha॑va ka॒rdama Á]
śriya॑ṃ vā॒saya॑ mē ku॒lē॒ mā॒tara॑ṃ padma॒māli॑nīm Á Á 11 Á Á
[śriya॑ṃ vā॒saya॑ mē ku॒lē mā॒tara॑ṃ padma॒māli॑nīm Á Á 11 Á Á]
āpa॑ḥ sṛ॒jantu॑ sni॒gdhā॒ni॒ ciklī॒ta va॑sa mē॒ gṛhē Á
[āpa॑ḥ sṛ॒jantu॑ snigdhā॒ni ciklī॒ta va॑sa mē॒ gṛhē Á]
ni ca॑ dē॒vīṃ mā॒tara॒ṃ śriya॑ṃ vā॒saya॑ mē ku॒lē Á Á 12 Á Á
ā॒rdrāṃ pu॒ṣkari॑ṇīṃ pu॒ṣṭi॒ṃ pi॒ṅga॒ḻāṃ pa॑dmamā॒linīm Á
ca॒ndrāṃ hi॒raṇma॑yīṃ la॒kṣmī॒ṃ jāta॑vēdō ma॒ āva॑ha Á Á 13 Á Á
ā॒rdrāṃ ya॒ḥ kari॑ṇīṃ ya॒ṣṭi॒ṃ su॒va॒rṇāṃ hē॑mamā॒linīm Á
sū॒ryāṃ hi॒raṇma॑yīṃ la॒kṣmī॒ṃ jāta॑vēdō ma॒ āva॑ha Á Á 14 Á Á
tāṃ ma॒ āva॑ha॒ jāta॑vēdō la॒kṣmīmana॑pagā॒minīm Á
yasyā॒ṃ hira॑ṇya॒ṃ prabhū॑ta॒ṃ gāvō॑ dā॒syō’śvān
vi॒ndēya॒ṃ puru॑ṣāna॒ham Á Á 15 Á Á

[yasyā॒ṃ hira॑ṇya॒ṃ prabhū॑ta॒ṃ gāvō॑ dā॒syō’śvāņ॑
vi॒ndēya॒ṃ puru॑ṣāna॒ham Á Á 15 Á Á]

śrīsūktam

padmapriyē padmini pa॑dmaha॒stē॒ padmālayē
padmadaḻā॑yatā॒kṣi Á

viśvapriyē viṣṇumanō॑’nukū॒lē॒ tvatpā॑dapa॒dmaṃ ma॑yi॒
sanni॑dhathsva Á Á 16 Á Á

śriyai॑ jā॒taśriya॒ āni॑ryāya॒ śriya॒ṃ vayō॑ jani॒tṛbhyō॑ dadātu Á
śriya॒ṃ vasā॑nā amṛta॒tvamā॑ya॒n bhava॑nti sa॒dyassami॒dhā
mi॒tadhyūņ॑ Á Á 17 Á Á

[śriya॒ṃ vasā॑nā amṛta॒tvamā॑ya॒n bhava॑nti sa॒dyassavi॒tā
vi॒dadhyūņ॑ Á Á 17 Á Á]

śriya॑ ēvainaṃ tacchri॒yāmā॑dadhā॒ti Á
santatamṛcā vaṣaṭkṛtyaṃ sandhattaṃ sandhīyatē
praja॑yā pa॒śubhi॑ḥ Á

ya ē॑vaṃ vē॒da Á Á 18 Á Á
ōṃ ma॒hā॒dē॒vyai ca॑ vi॒dmahē॑ viṣṇupa॒tnyai ca॑ dhīmahi Á
tannō॑ lakṣmīḥ pracō॒dayāt Á Á 19 Á Á

Á Á iti śrīsūktaṃ samāptam Á Á

śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á bhūsūktam Á Á
bhūmi॑rbhū॒mnā dyaurva॑ri॒ṇā’ntari॑kṣaṃ mahi॒tvā Á
u॒pasthē॑ tē dēvyaditē॒’gnima॑nnā॒dama॒nnādyā॒yā’’da॑dhē Á
ā’yaṅgauḥ pṛśni॑rakramī॒ dasa॑nanmā॒tara॒ṃ puna॑ḥ Á
pi॒tara॑ṃ ca pra॒yanthsuva॑ḥ Á
tri॒ġ॒ śaddhāma॒ virā॑jati॒ vākpa॑ta॒ṅgāya॑ śiśriyē Á
pratya॑sya vaha॒ dyubhi॑ḥ Á
a॒sya prā॒ṇāda॑pāna॒tya॑ntaśca॑rati rōca॒nā Á
vya॑khyan mahi॒ṣaḥ suva॑ḥ Á
yattvā kru॒ddhaḥ pa॑rō॒vapa॑ ma॒nyunā॒ yadava॑rtyā Á
su॒kalpa॑magnē॒ tattava॒ puna॒stvōddī॑payāmasi Á
yattē॑ ma॒nyupa॑rōptasya pṛthi॒vīmanu॑ dadhva॒sē Á
ā॒di॒tyā viśvē॒ taddē॒vā vasa॑vaśca sa॒mābha॑ran Á Á 1 Á Á
mē॒dinī॑ dē॒vī va॒sundha॑rā syā॒dvasu॑dhā dē॒vī vā॒savī Á
bra॒hma॒va॒rca॒saḥ pi॑tṛ॒ṇāg śrōtra॒ṃ cakṣu॒rmana॑ḥ Á
dē॒vī hira॑ṇyagarbhiṇī dē॒vī prasū॒varī Á
sada॑nē sa॒tyāya॑nē sīda Á
sa॒mu॒drava॑tī sāvi॒trī hanō॑ dē॒vī ma॒hyaṅgī Á

bhūsūktam

ma॒hōdhara॑ṇī ma॒hōdhya॑tiṣṭhāḥ śṛ॒ṅgē śṛ॑ṅgē ya॒jñē ya॑jñē
vibhī॒ṣiṇī Á

[ma॒hīdha॑raṇī ma॒hōvyadhi॑ṣṭhāḥ śṛ॒ṅgē śṛ॑ṅgē ya॒jñē ya॑jñē
vibhī॒ṣiṇī Á]

indra॑patnī vyā॒pinī॑ su॒rasa॑ridi॒ha Á
vā॒yu॒matī॑ jala॒śaya॑nī śri॒yaṃdhā॒ rājā॑ sa॒tyandhō॒ pari॑mēdinī Á
śvō॒pari॑dhattaṃ gāya Á
vi॒ṣṇu॒pa॒tnīṃ ma॑hīṃ dē॒vī॒ṃ mā॒dha॒vīṃ mā॑dhava॒priyām Á
lakṣmī pri॒yasa॑khīṃ dē॒vī॒ṃ na॒mā॒myacyu॑ta va॒llabhām Á
ōṃ dha॒nu॒rdha॒rāyai॑ vi॒dmahē॑ sarvasi॒ddhyai ca॑ dhīmahi Á
tannō॑ dharā pracō॒dayāt Á Á 2 Á Á
śṛ॒ṇvanti॑śrō॒ṇāma॒mṛta॑sya gō॒pām Á
puṇyā॑masyā॒ upa॑śṛṇōmi॒vācam Á
ma॒hīṃ dē॒vīṃ viṣṇu॑patnīmajū॒ryām Á
pra॒tīcī॑ mēnāġ ha॒viṣā॑ yajāmaḥ Á
trē॒dhā viṣṇu॑rurugā॒yō vica॑kramē Á
ma॒hīṃ diva॑ṃ pṛthi॒vīma॒ntari॑kṣam Á
tacchrō॒ṇaiti॒ śrava॑ i॒cchamā॑nā Á
puṇya॒ggślōka॒ṃ yaja॑mānāya kṛṇva॒tī Á Á 3 Á Á

Á Á iti bhūsūktaṃ samāptam Á Á

śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á nīḻāsūktam Á Á
nī॒ḻāṃ dē॒vīġ śara॑ṇama॒haṃ prapa॑dyē su॒tara॑si tarasē॒
nama॑ḥ Á

gṛ॒ṇā॒hi॒ Á
ghṛ॒tava॑tī savita॒rādhi॑patyai॒ḥ paya॑svatī॒ ranti॒rāśā॑nō astu Á
dhru॒vā di॒śāṃ viṣṇu॑pa॒tnyaghō॑rā॒’syēśā॑nā॒ saha॑sō॒ yā
ma॒nōtā Á

bṛha॒spati॑rmāta॒riśvō॒ta vā॒yussa॑ndhuvā॒nā vātā॑ a॒bhi nō॑
gṛṇantu Á

vi॒ṣṭa॒mbhō di॒vō dha॒ruṇa॑ḥ pṛthi॒vyā a॒syēśā॑nā॒ jaga॑tō॒
viṣṇu॑patnī Á

ōṃ ma॒hā॒dē॒vyai ca॑ vi॒dmahē॑ viṣṇupa॒tnyai ca॑ dhīmahi Á
tannō॑ nīḻā pracō॒dayāt Á Á

Á Á iti nīḻāsūktaṃ samāptam Á Á

